
«Қазақстан Республикасының Парламентi және оның депутаттарының мәртебесi туралы»
1995 жылғы 16 қазандағы Қазақстан Республикасының  Конституциялық заңы

	1. 
	12-бап. Парламенттiк тыңдаулар

      1. Парламент Палаталары өз құзыретiндегi мәселелер бойынша Парламенттiк тыңдаулар өткiзедi.

      2. Парламенттiк тыңдауларды Палаталар Бюроларының шешiмдерi бойынша Палаталардың тұрақты комитеттерi өткiзедi әрi олар ашық және жабық нысанда өткiзiлуi мүмкiн.

      3. Палаталардың бiрлескен немесе бөлек пленарлық отырыстары болатын күндерi Парламенттiк тыңдаулар өткiзiлмейдi.
	12-бап мынадай мазмұндағы 4-тар-мақпен толықтырылсын:
«4. Парламенттік оппозицияның Парламент Мәжілісінің Регламентінде айқындалатын тәртіппен күнтізбелік жылда кемінде бір парламенттік тыңдауға  бастамашылық жасауға құқығы бар.»;
	Парламенттік оппозицияның құқықтарын іске асыру үшін.

	2. 
	15-бап. Заң шығару бастамашылығы
...

      3. Республика Президенті, депутаттар және Үкiмет енгiзген заң актiлерiнiң жобалары Мәжiлiс қаулысымен Мәжiлiстiң тиiстi тұрақты комитеттерiне қарауға жiберiледi әрi бұлар жөнiнде Мәжiлiстiң тұрақты комитеттерiнiң тұжырымдары болған ретте ғана оның пленарлық отырысында қаралуы мүмкiн.
	15-баптың 3-тармағы мынадай мазмұндағы екінші абзацпен толықтырылсын:
«Үкімет заңнамалық актінің жобасын енгізген кезде парламенттік оппозиция болып табылатын саяси партиялар фракциялары  балама заң жобаларын әзірлеуге және енгізуге құқылы.»;
	Парламенттік оппозиция тәсілдерін қоса алғанда, НҚА жобаларын жан-жақты талқылауды қамтамасыз ету мақсатында.

	3. 
	34-бап. Республика Парламентiндегi депутаттық бiрлестiктер
      1. Парламент депутаттары саяси партиялардың фракциялары мен депутаттық топтар түрінде депутаттық бірлестіктер құруға құқылы.
      2. Саяси партияның фракциясы - заңда белгіленген тәртіппен тіркелген саяси партиядан өкілдік ететін депутаттардың ұйымдасқан тобы, ол тиісті саяси партияның мүдделерін білдіру мақсатында Парламент Мәжілісінде құрылады. Саяси партия фракциясындағы ең аз адам саны Парламент Мәжілісінің Регламентімен айқындалады. Саяси партия фракциясының құрамына Парламент Мәжілісінің депутаттары кіре алады. Депутаттың бір ғана саяси партия фракциясының құрамында болуға құқығы бар. 
	34-бап. Республика Парламентiндегi депутаттық бiрлестiктер
1. Парламент депутаттары саяси партиялардың фракциялары мен депутаттық топтар түрінде депутаттық бірлестіктер құруға құқылы.
2. Саяси партияның фракциясы - заңда белгіленген тәртіппен тіркелген саяси партиядан өкілдік ететін депутаттардың ұйымдасқан тобы, ол тиісті саяси партияның мүдделерін білдіру мақсатында Парламент Мәжілісінде құрылады. Саяси партия фракциясындағы ең аз адам саны Парламент Мәжілісінің Регламентімен айқындалады. Саяси партия фракциясының құрамына Парламент Мәжілісінің депутаттары кіре алады. Депутаттың Парламент Мәжілісінің құрамына өзі сайланған бір ғана саяси партия фракциясының құрамында болуға құқығы бар. 
2-1. Саяси партиялар фракциясының басшыларына Парламент Палаталарының бірлескен отырыстарында, Парламент Мәжілісінің жалпы отырыстарында, тұрақты комитеттердің, жұмыс топтарының отырыстарында, парламенттік тыңдауларда және өзге де іс-шараларда сөз сөйлеу құқығына кепілдік беріледі.

	Парламенттік оппозицияның құқықтарын іске асыру үшін.

	4. 
	34-1-бап.  Жоқ.
	  34-1-бап. Парламенттік көпшілік және парламенттік оппозиция
  1. Парламенттік көпшілік – Парламент Мәжілісінде  ең көп мандат санын алған саяси партия немесе саяси партиялар.
  2. Парламенттік оппозиция – Парламент Мәжілісінде өкілдік ететін, әдетте, әлеуметтік-экономикалық және қоғамдық-саяси мәселелер бойынша  парламенттік көпшілікке қарағанда өзге позицияны ұстанатын саяси партия немесе саяси партиялар.  
3. Парламенттік оппозиция Парламент Мәжілісінің Регламентінде айқындалатын тәртіппен парламенттік сессияда кемінде екі рет парламенттік тыңдауға бастамашылық жасауға және  үкімет сағаттарының күн тәртібін айқындауға құқылы.  
4. Парламент Мәжілісіндегі парламенттік оппозиция партияларының өкілеттіктері, ұйымдастырылуы және қызметі, олардың жұмысын қамтамасыз ету осы Конституциялық заңда, өзге де заңдарда және Парламент Мәжілісінің Регламентінде айқындалады. 
	«Парламенттік көпшілік» терминінің мағынасын анықтау мақсатында.



 «Парламенттік оппозиция» терминінің мағынасын анықтау мақсатында.


Парламенттік оппозиция өкілеттіктерін іске асыру мақсатында.








Парламенттік оппозицияның жұмыс тәртібі мен ұйымдастырылуын регламенттеу мақсатында.  

